
Ավագանու 15 անդամներից նիստին մասնակցում էին 13-ը`  Նորիկ Անդրեասյանը, Տիգրան Գալստյանը, Ազատ Զաքարյանը, Արտաշես Խաչատրյանը, Աշոտ Հունանյանը, Վահե Մովսիսյանը,  Կարեն Շահազիզյանը, Նավասարդ Պետրոսյանը, Արմենակ Սարգսյանը, Բաբկեն Վարդանյանը, Հայկ Վարդանյանը, Մուշեղ Տաշչյանը, Սարիբեկ Օվոյանը: 

Հիվանդության պատճառով նիստից բացակայում էր Վահագն Մկրտչյանը, Հանրապետությունից բացակայելու պատճառով նիստին չէր մասնակցում նաև Սամվել Շուխյանը:
Նիստին մասնակցում էին նաև ՀՀ Արագածոտնի մարզպետ Գ. Գյոզալյանը, փոխմարզպետ                           Մ. Աբգարյանը,  մարզպետարանի աշխատակազմի ղեկավար Հ. Գևորգյանը, Ֆինանսական վարչության պետ Ա. Ավետիսյանը, համայնքի ղեկավարի տեղակալներ Գ. Եղիազարյանն ու Վ. Սաֆարյանը, համայնքի ղեկավարի խորհրդական Զ. Գևորգյանը,  աշխատակազմի բաժինների պետեր, գլխավոր մասնագետներ, ՀԿ-ների ներկայացուցիչներ, լրագրողներ, քաղաքի բնակիչներ:

Բացման և շնորհավորական խոսքով հանդես եկավ ՀՀ Արագածոտնի մարզպետ                                            Գ. Գյոզալյանը: Նա միաժամանակ անդրադարձավ քաղաքի խնդիրներին, ինչպես նաև դրանց լուծման ուղիներին և Աշտարակում իրականացվելիք այն աշխատանքներին, որոնք նախատեսված են իրականացնել  մոտ ապագայում:

Մարզպետը հույս հայտնեց, որ նորընտիր ավագանին աջակից կլինի քաղաքում իրականացվելիք յուրաքանչյուր աշխատանքի:

Նորընտիր ավագանուն շնորհավորեց նաև համայնքի ղեկավար Թովմաս Շահվերդյանը, միաժամանակ նշելով, որ քաղաքի առջև ծառացած խնդիրները լուծվելու են համատեղ ջանքերով: 

Գործող կարգին համապատասխան ներկայացվեց թիվ 14 ընտրատարածքային ընտրական հանձնաժողովի  2016 թվականի սեպտեմբերի 23-ի թիվ 182-Ա որոշումը, որով ավագանու  ընտրված անդամներ են համարվել`
Նորիկ Սիմոնի Անդրեասյանը – անկուսակցական
Տիգրան Վանուշի Գալստյանը -  անկուսակցական
Ազատ Մկրտչի Զաքարյանը-  անկուսակցական
Արտաշես Արսենի Խաչատրյանը-  անկուսակցական
Աշոտ Դանիելի Հունանյանը-  անկուսակցական
Վահագն Արմուշի Մկրտչյանը - ՀՀԿ
Վահե Սուրենի Մովսիսյանը - ՀՅԴ
Կարեն Լիպարիտի Շահազիզյանը -  ՀՅԴ
Սամվել Տիգրանի Շուխյանը - ՀՀԿ
Նավասարդ Կառլենի Պետրոսյանը -  անկուսակցական
Արմենակ Գևորգի Սարգսյանը -  անկուսակցական
Բաբկեն Թաթիկի Վարդանյանը -  անկուսակցական
Հայկ Արթուրի Վարդանյանը-  անկուսակցական
Մուշեղ Սայաթ-Նովայի Տաշչյանը -  անկուսակցական

Սարիբեկ Մեսրոպի Օվոյանը -  անկուսակցական
Նորընտիր ավագանու անդամներին ներկայացնելուց հետո, ավագանու կանոնակարգին համապատասխան /I գլուխ, 3/3 կետ/ ավագանու ներկա անդամներն ընթերցեցին երդման տեքստը, որն այնուհետև  վավերացրեցին իրենց ստորագրությամբ:
Օրակարգում այլ հարցեր ընդգրկելու և հանձնաժողովներ կազմելու հետ կապված մտքերի փոխանակությանը մասնակցեցին Ս. Օվոյանը, Ա. Սարգսյանը, Կ. Շահազիզյանը, մարզպետ                              Գ. Գյոզալյանը:

Որոշակի պարզաբանումներ տվեց և ավագանուն շնորհավորեց նաև մարզպետարանի աշխատակազմի ղեկավար Հ. Գևորգյանը:

Այնուհետև,  համայնքի ղեկավարի առաջարկությունից հետո միաձայն հաստատվում է նիստի հետևյալ 
Օ Ր Ա Կ Ա Ր Գ Ը
1. Աշտարակ համայնքի ավագանու կանոնակարգն ընդունելու մասին:

/Զեկուցող`  Գ. Դատումյան/

2. Աշտարակ համայնքի ավագանու անդամների կողմից քաղաքացիների ընդունելության գրաֆիկը հաստատելու մասին: 
/Զեկուցող` Գ. Դատումյան/

3. Աշտարակի համայնքապետարանի  աշխատակազմի կառուցվածքը հաստատելու մասին: 
/Զեկուցող` Գ. Դատումյան/

4. Աշտարակի համայնքապետարանի  աշխատակազմի հաստիքացուցակն ու պաշտոնային դրույքաչափերը հաստատելու մասին:
/Զեկուցող` Գ. Եղիազարյան/

5. Համայնքի ղեկավարի վարձատրության չափը հաստատելու մասին:
/Զեկուցող` Գ. Եղիազարյան/

6. Աշտարակի համայնքապետարանի ենթակայության  համայնքային ոչ առևտրային կազմակերպությունների աշխատակիցների թվաքանակը, հաստիքացուցակն ու  պաշտոնային դրույքաչափերը հաստատելու մասին:  
/Զեկուցող` Գ. Եղիազարյան/

7. Համայնքային սեփականություն հանդիսացող անշարժ գույքերն անհատույց օգտագործման տրամադրելու  մասին:  
/Զեկուցող` Գ. Եղիազարյան/

8. Աշտարակ համայնքի ղեկավարին կից զարգացման ծրագրի և բյուջեի  կառավարման խորհրդակցական մարմին ստեղծելու մասին:  
/Զեկուցող` Գ. Եղիազարյան/

9. Աշտարակ համայնքի Խնամակալության և հոգաբարձության մարմնին կից հանձնաժողովի նոր կազմը հաստատելու մասին:  
/Զեկուցող` Գ. Եղիազարյան/

10. Աշտարակ համայնքի ղեկավարին կից կրթության, մշակույթի, երիտասարդության հետ տարվող աշխատանքների, առողջապահության, սպորտի, սոցիալական /այդ թվում` երեխաների պաշտպանության/ և գենդերային հարցերի  խորհրդակցական մարմին ստեղծելու մասին:  
/Զեկուցող` Գ. Եղիազարյան/

11. Համայնքապետարանի <VOLKSWAGEN> մակնիշի ծառայողական ավտոմեքենան օտարելու համաձայնություն տալու մասին: 
/Զեկուցող` Թ. Շահվերդյան/

12. Աշտարակ քաղաքային համայնքի գլխավոր հատակագծի փոփոխության նախագծի վերաբերյալ   ՀՀ համայնքների քաղաքաշինական ծրագրային փաստաթղթերի մշակման աշխատանքները համակարգող միջգերատեսչական հանձնաժողովի եզրակացությունը հաստատելու և հողամասի նպատակային նշանակությունը փոփոխելու մասին:
/Զեկուցող` Հ. Բաղդասարյան/

13. Հայաստանի Հանրապետության Աշտարակի համայնքային սեփականություն համարվող հողամասն աճուրդ-վաճառքով օտարելու թույլտվություն տալու մասին:
/Զեկուցող` Հ. Բաղդասարյան/

14. Համայնքային սեփականություն հանդիսացող որպես անհայտ քաղաքացու սեփականություն փոխանցված 319-003 ծածկագրից 350քմ բնակավայրերի նշանակության հողամասը համայնքային սեփականություն ճանաչելու մասին:
/Զեկուցող` Հ. Բաղդասարյան/

15. Համայնքային սեփականություն հանդիսացող հենասյուները  <Յուքոմ> ՍՊԸ-ին վարձակալության  տրամադրելու մասին:
/Զեկուցող` Հ. Բաղդասարյան/

16.    Հողամասի նպատակային նշանակությունը փոփոխելու  մասին: 
/Զեկուցող` Հ. Բաղդասարյան/

17.    Հողամասի նպատակային նշանակությունը փոփոխելու  մասին: 
/Զեկուցող` Հ. Բաղդասարյան/

18.   Համայնքային բյուջեի 9-ը ամիսների կատարողականի մասին: 
/Զեկուցող` Ա. Խաչատրյան/

19.   Աշտարակ համայնքի 2016 թվականի տարեկան բյուջեում փոփոխություն կատարելու  մասին: 
/Զեկուցող` Ա. Խաչատրյան/

20.   Աշտարակ  քաղաքի  մի քանի  սեփականատերերի գույքահարկի և հողի հարկի մասով հարկային արտոնություն տալու մասին: 
/Զեկուցող` Ա. Խաչատրյան/

Լ Ս Ե Ց Ի Ն  -1    -    Աշտարակ համայնքի ավագանու կանոնակարգն ընդունելու մասին
Զեկուցումով հանդես եկավ աշխատակազմի քարտուղար Գրիգոր Դատումյանը:

Զեկուցողը նշեց, որ ավագանու գործունեությունը կարգավորվում է Հայաստանի Հանրապետության Սահմանադրությամբ և օրենքներով, ինչպես նաև համայնքի ավագանու կանոնակարգով: 
 Նշվեց նաև, որ <Տեղական ինքնակառավարման մասին> ՀՀ օրենքը բավականին մանրամասն է ներկայացնում համայնքի ավագանու  դերն ու լիազորությունները, սակայն օրենքում որոշ պարզաբանումներ բացակայում են: Այդ պարզաբանումները վերաբերվում են հատկապես ավագանու գործունեության կազմակերպմանը: Քանի որ ավագանու որոշ իրավասություններ  լրացուցիչ կարգավորման կարիք ունեն, ավագանին ընդունում է իր կանոնակարգը, որտեղ ներկայացվում են օրենքի կիրառման գործառույթները:

Ավագանու կանոնակարգը կարգավորում է համայնքի ավագանու գործունեությունը, ավագանու նիստերի նախապատրաստման, անցկացման, ավագանու որոշումների նախագծերի ներկայացման, քննարկման, ընդունման ու հրապարակման կարգը, ինչպես նաև ավագանու համագործակցությունը համայնքի ղեկավարի  և աշխատակազմի հետ:

Միաժամանակ տեղյակ պահվեց, որ սույն կանոնակարգը հետագայում կարող է փոփոխվել ավագանու որոշմամբ:

Սակայն կանոնակարգային ցանկացած փոփոխություն պետք է համահունչ լինի ՀՀ Սահմանադրությանը, <Տեղական ինքնակառավարման մասին> օրենքին և այլ իրավական ակտերին:

Կանոնակարգի նախագիծն ու սույն պարզաբանումը ներկայացնելուց հետո  առաջարկվեց հաստատել այն և  նախագիծն ընդունել որպես որոշում:
Հարցի հետ կապված ելույթ ունեցան Ս. Օվոյանը, Կ. Շահազիզյանը, Ն. Անդրեասյանը,                                    Տ. Գալստյանը և առաջարկեցին կանոնակարգն ընդունել ամբողջությամբ:

13 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 

Լ Ս Ե Ց Ի Ն  - 2    -    Աշտարակ համայնքի ավագանու անդամների կողմից քաղաքացիների ընդունելության գրաֆիկը հաստատելու մասին
Օրակարգային երկրորդ հարցը ներկայացրեց Գ. Դատումյանը և նշեց, որ քննարկվող հարցը նպատակ ունի ինչ-որ  ձևով աջակցելու ավագանուն, նրա և բնակչության միջև կապերն ամրապնդելու և <Տեղական ինքնակառավարման մասին> ՀՀ օրենքի 20-րդ հոդվածի 2-րդ և 3-րդ կետերի պահանջն ապահովելու հարցում:

Նշվեց նաև, որ հաստատված գրաֆիկի մասին տեղյակ կպահվի ընտրողներին, այդ հանդիպումներն առավել արդյունավետ  և գործնական դարձնելու համար:

Հարցի հետ կապված ելույթ ունեցան և զեկուցողին հարցեր տվեցին Ս. Օվոյանը, Կ. Շահազիզյանը,               Ա. Սարգսյանը:

Սարիբեկ Օվոյանն առաջարկեց քաղաքացիների ընդունելություն  կազմակերպելու համար աշխատակազմում  ստեղծել  բավարար պայմաններ, հատկացնել սենյակ և աշխատողներից մեկի վրա դնել ավագանու անդամներին աջակցելու գործառույթը:

Կարեն Շահազիզյանն առաջարկեց համայնքի ղեկավարի մոտ ընդունելություններ կազմակերպելիս դրանց մասնակից դարձնել նաև ավագանու այն անդամներին, ովքեր դա կցանկանան:

Լ Ս Ե Ց Ի Ն  - 3   -   Աշտարակի համայնքապետարանի  աշխատակազմի կառուցվածքը հաստատելու մասին 
Զեկուցումով հանդես եկավ և աշխատակազմի վերաբերյալ հարցը ներկայացրեց աշխատակազմի քարտուղար Գրիգոր Դատումյանը:

Զեկուցողը նշեց, որ հարցը քննարկման է ներկայացվել, ղեկավարվելով համայնքապետարանի աշխատակազմի կառուցվածքը հաստատելու մասին <Տեղական ինքնակառավարման մասին> ՀՀ օրենքի 28-րդ հոդվածի պահանջներով: Նշվեց, որ քննարկմանն է ներկայացվում ներկա գումարման աշխատակազմի առաջարկվող տարբերակը`

Ա Յ Ն   Է`

- Համայնքի  ղեկավար
- Հայեցողական պաշտոններ - 3`   2 տեղակալ, 1  խորհրդական
-Կառուցվածքային ստորաբաժանումներում չընդգրկված համայնքային  ծառայողներ, ովքեր  ընդգրկված են  աշխատակազմում`  10  համայնքային ծառայող

      Երեք բաժին`
· Ֆինանսատնտեսագիտական -10 համայնքային ծառայող

· Քաղաքաշինության և հողօգտագործման - 5 համայնքային ծառայող

· Ներքին աուդիտի -  2 համայնքային ծառայող

Կառավարության որոշմամբ որպես առանձնացված ստորաբաժանում աշխատակազմում ընդգրկված է նաև ՔԿԱԳ-ն /3 համայնքային ծառայող/:
Նշվեց նաև, որ աշխատակազմերի բնականոն աշխատանքն ապահովելու համար անհրաժեշտ է ունենալ որոշակի թվով պայմանագրային աշխատողներ, որն այս դեպքում 13 է /նրանք համայնքային ծառայողներ չեն համարվում և համայնքային ծառայության անվանացանկով նախատեսված պաշտոններ չեն/:

Աշխատակազմի կառուցվածքի և ներկայացված տարբերակի շուրջ ծավալված մտքերի փոխանակությանը մասնակցեցին Ա. Սարգսյանը, Ս. Օվոյանը, Կ. Շահազիզյանը, Տ. Գալստյանը,                       Մ. Տաշչյանը, Վ. Մովսիսյանը:

Բարձրացված հարցերին պատասխանեցին Գ. Դատումյանը,  Գ. Եղիազարյանը և  Թ. Շահվերդյանը:
Հարցի հետ կապված որոշակի խնդիրներ արծարծեց մարզպետ Գ. Գյոզալյանը: 

Քվեարկության արդյունքում  ՁԵՌՆՊԱՀ  էին Կ. Շահազիզյանն ու Վ. Մովսիսյանը:

Լ Ս Ե Ց Ի Ն  - 4   -   Աշտարակի համայնքապետարանի  աշխատակազմի հաստիքացուցակն ու պաշտոնային դրույքաչափերը հաստատելու մասին
Հարցը ներկայացրեց համայնքի ղեկավարի տեղակալ Գևորգ Եղիազարյանը:
Նա նշեց, որ նախորդ հաստիքացուցակի և պաշտոնային դրույքաչափերի միջև տարբերությունը շատ չնչին է: Հիմնական տարբերությունը վերաբերվում է խորհրդականի և գործավարի դրույքաչափերին: Դրանք համապատասխանաբար կազմելու են 180 000 և 120 000 ՀՀ դրամ:

Որոշակի փոփոխություններ կան պայմանագրային աշխատողների հաստիքացուցակում: Փոփոխվել են որոշակի անվանումներ:

Հաստիքացուցակում աշխատողների թվի ավելացում չի կատարվելու /սա որպես պարտադիր պայման/:

Ընդհանուր պատկերը արտացոլված է հավելված 1-ում և հավելված 2-ում:

Հարցի կապակցությամբ ելույթ ունեցան, զեկուցողին և համայնքի ղեկավարին  հարցեր ուղղեցին                 Ա. Սարգսյանը /դրույքաչափերի տարբերության հիմնավորում ստանալու մասին/, Ս. Օվոյանը /գործավարների աշխատավարձի չափի տարբերության մասին/, Կ. Շահազիզյանը /ՔԿԱԳ-ի վերաբերյալ/:

Աշխատավարձերի չափերի հետ կապված և ընդհանուր բյուջեում որպես աշխատավարձ տրվող գումարի չափի հետ կապված որոշակի պարզաբանումներ ուզեց ստանալ մարզպետ Գ. Գյոզալյանը, միաժամանակ նշելով, որ պետք է պահպանվի  հավասարության սկզբունքն ու ըստ ծանրաբեռնվածության աշխատավարձի չափի սահմանումը:
Բարձրացված հարցերին պատասխանեցին  Գ. Եղիազարյանն ու Թ. Շահվերդյանը:

Քվեարկությամբ արդյունքում ԴԵՄ  էր  Ս. Օվոյանը,  ՁԵՌՆՊԱՀ` Ա. Խաչատրյանը:

 Լ Ս Ե Ց Ի Ն  - 5   -   Համայնքի  ղեկավարի  վարձատրության չափը հաստատելու մասին
Համայնքի ղեկավարի վարձատրության չափի հաստատման հետ կապված  հարցը ներկայացրեց Գևորգ Եղիազարյանը:
Նա նշեց, որ հարցը քննարկման է ներկայացվել՝  հիմք ընդունելով <Տեղական ինքնակառավարման մասին> ՀՀ օրենքի 16-րդ հոդվածի 8-րդ կետի և 27-րդ հոդվածի 4-րդ կետի պահանջները:

Առաջարկվեց համայնքի ղեկավարի աշխատավարձը սահմանել ամսական 265 000 ՀՀ դրամ: Առաջարկվեց նաև այն ուժի մեջ մտցնելու համաձայնություն տալ 2016թ. նոյեմբերի 15-ից:

Հարցի հետ կապված հարց բարձրացրեց Ս. Օվոյանը:
Պարզաբանումներ տվեց Գ. Գյոզալյանը:

Քվեարկության արդյունքում ՁԵՌՆՊԱՀ  էր Կ. Շահազիզյանը:

12 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
Լ Ս Ե Ց Ի Ն - 6   -   Աշտարակի համայնքապետարանի ենթակայության  համայնքային ոչ առևտրային կազմակերպությունների աշխատակիցների թվաքանակը, հաստիքացուցակն ու  պաշտոնային դրույքաչափերը հաստատելու մասին  
Զեկուցումով հանդես եկավ համայնքի ղեկավարի տեղակալ Գ. Եղիազարյանը:
Զեկուցման վերաբերյալ նյութերը  հավելվածների տեսքով  /1, 2, 3, 4, 5, 6, 7, 8, 9, 10, 11, 12, 13/ կցվում է սույն արձանագրությանը:
Ելույթ ունեցան և զեկուցողին հարցեր տվեցին Ս. Օվոյանը /<Արևիկ> մանկապարտեզի վերաբերյալ/,               Վ. Մովսիսյանը, Կ. Շահազիզյանը, Ա. Հունանյանը:

Արագածոտնի մարզպետ Գ. Գյոզալյանն առաջարկեց  միջոցներ և հաստիք նախատեսել նաև մանկապարտեզներում շախմատ ուսուցանելու հետ կապված խնդիրներն առաջիկայում հեշտությամբ լուծելու համար:

Բարձրացված հարցերին պատասխանեցին Գ. Եղիազարյանն ու Թ. Շահվերդյանը:
Քվեարկության արդյունքում ԴԵՄ էր Ս. Օվոյանը, իսկ ՁԵՌՆՊԱՀ էին Վ. Մովսիսյանն ու                               Կ. Շահազիզյանը:
10- ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ:
Լ Ս Ե Ց Ի Ն  - 7  -  Համայնքային սեփականություն հանդիսացող անշարժ գույքերն անհատույց օգտագործման տրամադրելու  մասին  
Հարցը ներկայացրեց Գևորգ Եղիազարյանը:

Զեկուցման մեջ նշվեց, որ ՀՈԱԿ-ների զբաղեցրած  շենքերն առ այսօր <Տեղական ինքնակառավարման մասին> ՀՀ օրենքի 16-րդ հոդվածի 20-րդ կետին համապատասխան հանձնված չեն օգտագործման: 
Որոշման ներկայացված նախագծով առաջարկվում է համաձայնություն  տալ ՀՈԱԿ-ների /մանկապարտեզների/ զբաղեցրած շենքերն անհատույց օգտագործման իրավունքով տրամադրել իրենց:

Առաջարկության հետ կապված առարկություններ չեղան:

13 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
Լ Ս Ե Ց Ի Ն  - 8  -   Աշտարակ համայնքի ղեկավարին կից զարգացման ծրագրի և բյուջեի  կառավարման խորհրդակցական մարմին ստեղծելու մասին  

Զեկուցումով հանդես եկավ և հարցը ներկայացրեց Գևորգ Եղիազարյանը:

Համայնքի ղեկավարի տեղակալը համայնքի զարգացման ծրագրի և  բյուջեի կառավարման խորհրդակցական մարմնի կազմում առաջարկեց 17 անձի:

Անվանական կազմի հետ կապված ելույթ ունեցան և առաջարկություններ արեցին Մ. Տաշչյանը,                Ս. Օվոյանը, Ն. Անդրեասյանը, Կ. Շահազիզյանը:

Առաջարկվեց կազմում ընդգրկել նաև ավագանու այն անդամներն, ովքեր նախկինում ընդգրկված չէին, ինչպես նաև Ն. Բոցինյանին և Ս. Աղումյանին:
Արված լրացումներով, որոշումն ընդունվեց միաձայն:
 13 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ:
Լ Ս Ե Ց Ի Ն  - 9  -    Աշտարակ համայնքի Խնամակալության և հոգաբարձության մարմնին կից հանձնաժողովի նոր կազմը հաստատելու մասին  
Օրակարգային 9-րդ հարցը նույնպես ներկայացրեց Գևորգ Եղիազարյանը:

Զեկուցողը նշեց, որ հանձնաժողովի ձևավորման ժամանակ հիմք է ընդունվել 02.06.2016թ.                             ՀՀ Կառավարության N 631-Ն, համայնքի ավագանու 08.10.2015թ. N 10-Ն որոշումներն ու <Տեղական ինքնակառավարման մասին> ՀՀ օրենքի 16-րդ հոդվածի  34-րդ, 32-րդ հոդվածի 10.2 և 54.1 հոդվածի 1-ին և 3-րդ մասերի պահանջները:

Ներկայացվեց նաև հոգաբարձության մարմնի անվանական կազմը: 

Ավագանու անդամ Ս. Օվոյանն առաջարկեց կազմում ընդգրկել նաև Մ. Տաշչյանին, իսկ                                      Կ. Շահազիզյանն առաջարկեց ընդգրկել նաև ավագանու այլ անդամների:

Բարձրացված հարցերին  և առաջարկություններին արձագանքեց Գ. Եղիազարյանը:
13 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
Լ Ս Ե Ց Ի Ն  - 10  -    Աշտարակ համայնքի ղեկավարին կից կրթության, մշակույթի, երիտասարդության հետ տարվող աշխատանքների, առողջապահության, սպորտի, սոցիալական /այդ թվում` երեխաների պաշտպանության/ և գենդերային հարցերի  խորհրդակցական մարմին ստեղծելու մասին
Հարցը ներկայացրեց Գևորգ Եղիազարյանը:

Խորհրդակցական մարմնի ստեղծման անհրաժեշտության, դրանց հիմքերի և անվանական կազմի վերաբերյալ պարզաբանումներից  և ներկայացնելուց հետո առաջարկությամբ հանդես եկան ավագանու անդամներ Ս. Օվոյանը, Կ. Շահազիզյանը, Տ. Գալստյանը և Ա. Հունանյանը:

Պարզաբումներ տվեցին Գ. Եղիազարյանն ու Թ. Շահվերդյանը:
Քվեարկության արդյունքում միաձայն ընդունվեց որոշում:

13 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 

Լ Ս Ե Ց Ի Ն  - 11  -     Համայնքապետարանի <VOLKSWAGEN> մակնիշի ծառայողական ավտոմեքենան օտարելու համաձայնություն տալու մասին
Հարցը ներկայացրեց համայնքի ղեկավար Թովմաս Շահվերդյանը:

Զեկուցողը նշեց, որ տվյալ ավտոմեքենայի հետագա շահագործումը նպատակահարմար չէ և հաշվի առնելով այն, որ <Տեղական ինքնակառավարման մասին> ՀՀ օրենքի 16-րդ հոդվածի առաջին մասի                  20-րդ կետը հնարավորություն է տալիս այն օտարելու, նպատակահարմար է գտնվել այն աճուրդային եղանակով օտարելու, աճուրդի մեկնարկային գին սահմանելով 2.992.000 ՀՀ դրամը:
Արված առաջարկությունը հավանության արժանացրեց Սարիբեկ Օվոյանը:

13 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 

Լ Ս Ե Ց Ի Ն  - 12  -     Աշտարակ քաղաքային համայնքի գլխավոր հատակագծի փոփոխության նախագծի վերաբերյալ   ՀՀ համայնքների քաղաքաշինական ծրագրային փաստաթղթերի մշակման աշխատանքները համակարգող միջգերատեսչական հանձնաժողովի եզրակացությունը հաստատելու և հողամասի նպատակային նշանակությունը փոփոխելու մասին

Զեկուցումով հանդես եկավ աշխատակազմի քաղաքաշինության և հողօգտագործման բաժնի պետ Հարություն Բաղդասարյանը:

Զեկուցողը նշեց, որ ՀՀ վարչապետի 2009թ. դեկտեմբերի 22-ի N 1064-Ա որոշմամբ ստեղծված միջգերատեսչական հանձնաժողովը դրական եզրակացություն է տվել Աշտարակ քաղաքի Էջմիածնի խճուղու N4/1 հասցեում գտնվող, 02-001-0410-0126 ծածկագրով 0.4819հա բնակավայրի նշանակության այլ հողամասի նշանակությունն արդյունաբերության, ընդերքօգտագործման և այլ արտադրական օբյեկտների հողերի փոխելու վերաբերյալ  արված առաջարկությունը, որն էլ գործող կարգին համապատասխան ներկայացվում է ավագանուն, Աշտարակ քաղաքի գլխավոր հատակագծի փոփոխությունը հաստատելու նպատակով:

Զեկուցողին հարցեր տվեցին և որոշակի պարզաբանումներ ստանալու նպատակով ելույթներ ունեցան Կարեն Շահազիզյանը, Արմենակ Սարգսյանը, Նորիկ Անդրեասյանը, Սարիբեկ Օվոյանը, Տիգրան Գալստյանը:
Նշված փոփոխության նպատակի, գլխավոր հատակագծի հետ կապված  որոշ հարցերի և այդ հողամասի հարևանությամբ գտնվող <Նոր Հալեպ> թաղամասի շինարարության համար  նախկինում հատկացված  շուրջ  4 հեկտար  հողատարածքի ճակատագրի վերաբերյալ պարզաբանումներ ուզեց ստանալ Արագածոտնի մարզպետ Գ. Գյոզալյանը: 
Բարձրացված հարցերին  պատասխանեցին և սպառիչ պատասխաններ տվեցին Հ. Բաղդասարյանն ու համայնքի ղեկավար Թ. Շահվերդյանը:

Քվեարկության արդյունքում ՁԵՌՆՊԱՀ էր Ս. Օվոյանը:

Լ Ս Ե Ց Ի Ն  - 13  -     Հայաստանի Հանրապետության Աշտարակի համայնքային սեփականություն համարվող հողամասն աճուրդ-վաճառքով օտարելու թույլտվություն տալու մասին
Հարցը ներկայացրեց աշխատակազմի քաղաքաշինության և հողօգտագործման բաժնի պետ                          Հ. Բաղդասարյանը:

Զեկուցողը նշեց, որ աճուրդ-վաճառք իրականացնելու համաձայնություն ստանալու համար ներկայացվում է 410-126 ծածկագրում գտնվող 4819քմ  մակերեսով  հողակտորի  վերաբերյալ տվյալները:

Տվյալ խնդրի հետ կապված իր կարծիքը հայտնեց Ա. Սարգսյանը:

Ձայն խնդրեց և շահերի բախման խնդրի մասին /առկա է, թե ոչ/ խոսեց ՀԿ նախագահ Ն. Բոցինյանը:

Պարզաբանումներ տվեցին Թ. Շահվերդյանն ու Հ. Բաղդասարյանը:

Քվեարկությանը մասնակցեց ավագանու 12 անդամ /չի մասնակցել Ս. Օվոյանը/:

Լ Ս Ե Ց Ի Ն  - 14  -     Համայնքային սեփականություն հանդիսացող որպես անհայտ քաղաքացու սեփականություն փոխանցված 319-003 ծածկագրից 350քմ բնակավայրերի նշանակության հողամասը համայնքային սեփականություն ճանաչելու մասին
Օրակարգային հերթական հարցը ևս ներկայացրեց Հարություն Բաղդասարյանը:

Նա  նշեց, որ  ՀՀ Կառավարության 07.09.2006թ. N 1398-Ն  որոշմամբ համայնքին հանձնված 319-003 ծածկագրից 350քմ բնակավայրերի նշանակության հողամասը փոխանցվել է որպես /անհայտ/ ֆիզիկական անձի սեփականություն, սակայն իրականում նշված հողատարածքը հանդիսանում է համայնքային սեփականություն:

Քաղաքաշինության բաժնի պետը նշեց, որ հիմք ընդունելով ՀՀ ԿԱ ԱԳԿ ՊԿ-ի նախագահի 01.06.2010թ. N 186-Ն հրամանով հաստատված կադաստրային հատակագծերում և քարտեզներում հայտնաբերված սխալների ուղղման հրահանգը, առաջարկվում է 319-003 ծածկագրով 350քմ բնակավայրերի նշանակության հողամասը ճանաչել համայնքային սեփականություն:

Հարցի հետ կապված զեկուցողին հարցեր ուղղեցին Կ. Շահազիզյանն ու Ս. Օվոյանը:
Արագածոտնի մարզպետ Գ. Գյոզալյանի հարցն էլ վերաբերվում էր նրան, որ նշված հողակտորը նախկինում սեփականատեր ունեցած լինելու դեպքում կարող են առաջանալ բարդություններ:

Զեկուցողը հերքեց մտավախությունները, նշելով, որ նշված ծածկագրում նախկինում հողհատկացումներ կատարված չեն եղել /որպես տնամերձ/:

Հարցի հետ կապված պարզաբանումներ տվեց նաև համայնքի ղեկավարը:

Քվեարկության արդյունքում ՁԵՌՆՊԱՀ էր Սարիբեկ Օվոյանը:

Լ Ս Ե Ց Ի Ն  - 15  -      Համայնքային սեփականություն հանդիսացող հենասյուները  <Յուքոմ> ՍՊԸ-ին վարձակալության  տրամադրելու մասին:
Հենասյուները վարձակալությամբ <Յուքոմ> ՍՊԸ-ին տրամադրելու վերաբերյալ հարցը ներկայացրեց Հարություն Բաղդասարյանը:

Զեկուցողը  նշեց, որ 02.11.2016թ.  N 18 գրությամբ համայնքի ղեկավարին է դիմել <Յուքոմ> ընկերության  ղեկավարությունը, օպտիկամանրաթելային մալուխի մոնտաժման  նպատակով թվով 89 հենասյուները վարձակալելու թույլտվություն տալու խնդրանքով:

 Նշվեց նաև, որ մալուխը մոնտաժվելու է Տիգրան Մեծի, Երևանյան, Սիսակյան, Նարեկացու փողոցների և Ն. Աշտարակեցու հրապարակի հենասյուների վրա: Առաջարկվեց սյուները վարձակալության տալ 1 տարի ժամկետով, մեկ հենասյան համար սահմանելով 200 /երկու հարյուր/                 ՀՀ դրամ վարձավճար:

Հարցի հետ կապված ելույթ ունեցան Ս. Օվոյանը, Կ. Շահազիզյանը և Ա. Սարգսյանը:

Ա. Սարգսյանն առաջարկեց <Յուքոմ>-ի հետ պայմանավորվածություն ձեռք բերել, իրենց ընդառաջելու համար որոշակի օգնություն ցուցաբերել անապահով խավի որոշակի թվով ընտանիքների:

Պարզաբանում տվեց համայնքի ղեկավար Թ. Շահվերդյանը  և հայտնեց, որ արդեն պայմանավորվածություն կա քաղաքում <Յուքոմ>-ի կողմից մեկ կանգառ կառուցելու հարցում:

Լ Ս Ե Ց Ի Ն  - 16  -      Հողամասի նպատակային նշանակությունը փոփոխելու  մասին 
Զեկուցումով հանդես եկավ Հարություն Բաղդասարյանը:

Նա նշեց, որ <Ուլատիտիկ> թաղամասում գտնվող /10-րդ փողոց N 31 ՕԿՋ/ ջրամբարի հողամասի սահմանների ճշտումից հետո անհրաժեշտություն է առաջացել  փոփոխելու 02-001-0462-0019 ծածկագրից 0.2994հա բնակավայրերի նշանակության այլ հողամասի նպատակային նշանակությունը  էներգետիկայի, տրանսպորտի, կապի և կոմունալ ենթակառուցվածքների օբյեկտների հողերի, իսկ                02 -001-0462-0018 ծածկագրից 0.1895հա էներգետիկայի, տրանսպորտի, կապի և կոմունալ ենթակառուցվածքների օբյեկտների հողամասի նպատակային նշանակությունը բնակավայրերի այլ հողամասի:

Ավագանու անդամ Կարեն Շահազիզյանն առաջարկեց խնդիրը ներկայացնել ավելի պարզ տարբերակով, իսկ Ս. Օվոյանը ցանկացավ իմանալ ում կողմից է կատարված եղել սխալը:

Քաղաքաշինության և հողօգտագործման բաժնի պետն առավել ընկալելի ներկայացրեց հարցը և նշեց, որ սխալը նախկինում կատարվել է քարտեզագրողների կողմից:

Քվեարկության արդյունքում ԴԵՄ քվեարկեց Ս. Օվոյանը և ՁԵՌՆՊԱՀ` Ա. Խաչատրյանը:

Լ Ս Ե Ց Ի Ն  - 17  -      Հողամասի նպատակային նշանակությունը փոփոխելու  մասին 
Հարցը ներկայացրեց  Հարություն Բաղդասարյանը:

Նա նշեց, որ սա նախորդ քննարկված հարցի նմանակն է, միայն այս դեպքում խնդիրը վերաբերվում է Արարատյան փողոցի 87/1 հասցեում գտնվող ՕԿՋ-ին:

Առաջարկվեց հավանություն տալ Աշտարակ քաղաքի 02-001-0105-0006 ծածկագրում գտնվող 0.3874հա բնակավայրերի նշանակության  այլ հողամասի նպատակային նշանակությունը էներգետիկայի, տրանսպորտի, կապի և կոմունալ ենթակառուցվածքների օբյեկտների հողերի փոփոխելու վերաբերյալ համայնքի ղեկավարի առաջարկությունը:

Այս հարցի կապակցությամբ ևս ելույթ ունեցան Կ. Շահազիզյանն ու Ս. Օվոյանը:

Հարցերին պատասխանեցին Հ. Բաղդասարյանն ու Թ. Շահվերդյանը:

Քվեարկության արդյունքում ԴԵՄ քվեարկեց Ս. Օվոյանը և ՁԵՌՆՊԱՀ` Ա. Խաչատրյանը:

Լ Ս Ե Ց Ի Ն  - 18  -      Համայնքային բյուջեի 9-ը ամիսների կատարողականի մասին 
Աշտարակ համայնքի բյուջեի 9-ը ամիսների կատարողականի վերաբերյալ հաղորդումը ներկայացրեց աշխատակազմի ֆինանսատնտեսագիտական բաժնի պետ Անժելա Խաչատրյանը:
Զեկուցման վերաբերյալ նյութերն աղյուսակների տեսքով կցվում է սույն արձանագրությանը:

Հաղորդումը ներկայացնելուց հետո  Ա. Խաչատրյանն առաջարկեց այն ընդունել ի գիտություն:

Հարցի հետ կապված զեկուցողին հարցեր տվեցին Ս. Օվոյանը /նախորդ տարվա համեմատությամբ տիրող վիճակի/, Ա. Սարգսյանը /ունեցած պարտքերի/, մարզպետ Գ. Գյոզալյանը /ապառքների չափի/ և Կ. Շահազիզյանը:

Ներկայացված թվերը համեմատության մեջ դրեց և որոշակի պարզաբանումներ տվեց փոխմարզպետ Մ. Աբգարյանը:

Բարձրացված հարցերին պատասխանեցին և առավել արդյունավետ հավաքագրման աշխատանքների իրականացման վերաբերյալ պարզաբանումներ տվեցին համայնքի ղեկավար                            Թ. Շահվերդյանը, Գ. Եղիազարյանը և Ա. Խաչատրյանը:

Լ Ս Ե Ց Ի Ն  - 19  -      Աշտարակ համայնքի 2016 թվականի տարեկան բյուջեում փոփոխություն կատարելու  մասին
Զեկուցումով հանդես եկավ Անժելա Խաչատրյանը:

Զեկուցման վերաբերյալ նյութերն աղյուսակների տեսքով կցվում է սույն արձանագրությանը:

Փոփոխության անհրաժեշտության մասին լրացուցիչ պարզաբանումներ տվեցին համայնքի ղեկավար Թ. Շահվերդյանն ու տեղակալ Գ. Եղիազարյանը:

Զեկուցողին հարցեր տվեցին և փոփոխությունների հետ կապված որոշակի առաջարկություններ արեցին Ա. Սարգսյանը, Կ. Շահազիզյանը և Ս. Օվոյանը:
Հարցերին պատասխանեցին Ա. Խաչատրյանը, Գ. Եղիազարյանը և Թ. Շահվերդյանը:

Լ Ս Ե Ց Ի Ն  - 20  -      Աշտարակ քաղաքի  մի  քանի  սեփականատերերի գույքահարկի և հողի հարկի մասով հարկային արտոնություն տալու մասին: 
Արտոնություններ տալու վերաբերյալ հարցը ներկայացրեց Անժելա Խաչատրյանը:

Ավագանու անդամների առաջարկությամբ, զեկուցողն անվանական կարգով ներկայացրեց այն անձանց վերաբերյալ տվյալները, որոնց տրվելու է հարկային արտոնություն:

Համայնքի ղեկավարը նշեց, որ արտոնություն է տրվում խիստ կարիքավոր ընտանիքների և միայն  առաջացած տույժերի չափով:

 Հարցի հետ կապված դրական կարծիք հայտնեցին Ա. Սարգսյանը, Ս. Օվոյանը, Ա. Հունանյանը,                      Ն. Անդրեասյանը, Տ. Գալստյանը և Կ. Շահազիզյանը:

Պատասխանելով բարձրացված հարցերին, Անժելա Խաչատրյանը նշեց, որ գույքահարկի մասով արտոնության ընդհանուր գումարը կազմում է 887 111 ՀՀ դրամ, իսկ հողի հարկի մասով` 235 969 ՀՀ դրամ:

Օրակարգի հարցերը սպառված են:
Ավագանին աշխատանքներն ավարտեց 2016 թվականի նոյեմբերի 14-ին:

